
                        

  
            

 

                               

                                                                                                                                                       

     Gair gan y Gweinidog 

Blwyddyn Newydd Dda! Peidiwch a phoeni—tydy’r 
Gweinidog heb ddechrau mwydro ers dechrau gofalu am 
Salem ar ei phen ei hun! Ond mae blwyddyn y Calendr 
Eglwysig yn cychwyn gyda Sul cynta’r Adfent sydd  yn  dis-
gyn eleni ar 30 Tachwedd. Mae’r flwyddyn eglwysig yn cychwyn felly 
wrth i ni baratoi ein hunain yn ysbrydol ar gyfer un o’n Gwyliau 
pwysicaf fel Cristnogion; Gwyl y Geni—y Nadolig. 
Nid cyfnod o baratoi yn unig ydy’r Adfent, ond cyfnod o ddisgwyl. Sut 
rai yda ni am ddisgwyl? Yn ein byd prysur ‘effeithlon’ lle rydym yn dis-
gwyl i bethau ddigwydd ar unwaith a lle disgwyliwn am atebion sydyn 
gyda un clic, mae’n dda ein bod fel dilynwyr Crist yn cymryd cyfle yn 
ystod yr Adfent i arafu ychydig ac ystyried beth mae’r Nadolig yn ei 
olygu i ni go iawn.  “Arafu Mererid? Wyt ti’n gwybod pa mor brysur 
mae’r wythnosau sy’n arwain at y Nadolig yn gallu bod?” 
Rydw i, wrth gwrs, yn ymywbodol o hyn, ac wedi cael fy hun, fel nifer 
ohonom yn gofyn i mi fy hun pam fod yn rhaid i bopeth fod mor brysur 
wrth i ni agosau at yr Wyl. Mae’n siwr ein bod yn gosod disgwyliadau 
arnom ein hunain wrth baratoi at y Nadolig ac ar adegau collwn olwg 
ar y rheswm ryda ni’n dathlu yn y lle cyntaf. Mae’r cyfryngau hefyd yn 
mynnu ein llethu gyda delweddau o’r ‘Nadolig perffaith’ - beth bynnag 
mae hynny yn ei feddwl— nes y gallwn ar adegau deimlo yn annigo-
nol.  Mae’r Nadolig hefyd yn gallu bod yn gyfnod anodd i nifer, yn en-
wedig y rhai sy’n wynebu gwaeledd neu mewn hiraeth. 
Felly, beth am i ni’r Adfent hwn drio’n gorau i ganolbwyntio’n meddyl-
iau a’n calonnau ar beth sy’n bwysig. Wrth i ni ddisgwyl am ddyfodiad 
Iesu, ein Meseia, gadewch i ni gymryd amser o dro i dro i gysylltu o’r 
newydd efo’n Duw cariadus. Efallai gall hynny olygu offrymu gweddi 
fer bob diwrnod, os nad yw hynny yn rhywbeth y byddwn yn arfer ei 
wneud. Neu efallai y gall olygu fynd i wasanaeth os nad ydym wedi 
bod ers tro. Gallwn ddarllen yr adnodau am hanes geni Iesu yn Efengyl 
Mathew neu Efengyl Luc ac atogffa ein hun o’r newydd am 
neges oesol y Nadolig; fod Duw yn ein caru gymaint ac yn 
caru’r byd gymaint nes iddo anfon ei Fab Iesu i’r byd i ddan-
gos maint y cariad hwnnw.   
                                                     
   

Gweddi Adfent 

(o wefan rootsontheweb.org) 

Diolchwn, y tymor Adfent hwn, dy fod yn symud yn ein plith, 
yn ein hysbrydoli yn ddyfnach fel ein bod yn awyddus i 

ddweud eto, 
‘Tyrd, Arglwydd Iesu, tyrd’. 

Edrychwn ymlaen at y Nadolig, at y rhoi a’r rhannu, 
yr addurniadau a’r danteithion, ond yn bennaf oll at dy 

groesawu di, 
Arglwydd Iesu, yr un sy’n dangos i ni ffordd well i fyw. 
Diolchwn am y tystion i ti sydd wedi mynd o’n blaenau 
ac rydym yn ddiolchgar am gael sefyll yn y llinach honno 

ac am gael trosglwyddo’r ffydd ymlaen i’r rhai fydd yn dod ar 
ein holau. 

A  mawl a diolch yn ein calonnau teithiwn ymlaen 
yr Adfent hwn gan ddisgwyl yn eiddgar am i ti ddod i’n plith. 

Tyrd Iesu, dangos y ffordd i ni. 

Amen.  

Y LLINYN ARIAN 

Cylchgrawn Capel Salem,Caernarfon. Adfent 2025 

www.capelsalemcaernarfon.com 



Meddyliwn am ein haelodau sydd wedi colli perthnasau.                                                       
Mr Derwyn a Mrs Rhiannon Roberts ym marwolaeth chwaer Derwyn. 

Meddyliwn am y rhai sydd yn yr Ysbyty neu  wedi treulio amser 
yn yr Ysbyty yn ddiweddar:  

Mrs Brenda Owen 

Mrs Nancy Griffiths 

Mr John Howard Hughes 
Nedw Owen 

Danfonwn ein cyfarchion cynhesaf i’r rhai mewn Cartrefi Preswyl  

Cartref BrynRhos, Brynsiencyn : Mr Derwyn Roberts                                                                 
Cartef Golwg yr Wyddfa, Llanberis : Mrs Gweneirys Jones.                                                                                                                  
Cartref Plas Maesincla: Mrs Carys Medi Hill                                                          

Cyflwynwn ein cyfarchion cynhesaf i chi  ac i’r rhai sy’n gaeth i’w 
cartref.    

 

Gweddi Dros y Rhai fydd yn cael y Nadolig yn anodd eleni 

(Hawlfraint: Esgobaeth Llandaf) 

Arglwydd Iesu, wrth i ni agosau at y Nadolig, cofiwn i ti gael dy roi i 
gysgu mewn preseb tlawd am nad oedd lle i ti aros yn unlle arall. 

Ac felly, gweddiwn dros y rhai y bydd y Nadolig yn anodd iddynt eleni. 

Cofiwn am y rhai sy’n byw mewn tlodi, y rhai sy’n wynebu gwaeledd a’r 
rhai sy’n hiraethu am rai oedd yn annwyl iawn iddynt.  

Cofiwn am y rhieni sydd wedi colli eu plant, plant sydd wedi colli eu 

rhieni a phawb fydd yn galaru y Nadolig hwn.Cofiwn y rhai mae eu per-
thynas wedi torri,am blant sy’n anhapus neu mewn penbleth. Meddyliwn 

am y rhai sydd mewn trafferthion gwahanol ac am y rhai sy’n unig. 

Cyflwynwn i ti y rhai fydd yn gweithio dros y Nadolig i gynnig cefnogaeth 
a chysur dros yr Wyl. Diolchwn am bob llety argyfwng i’r rhai sy’n ddi-

gartref ac am hosteli o amgylch ein gwlad fydd yn cynnig lloches. Diolch 
am y rhai fydd yn gweithio i fwydo, dilledu a chynnig lletygarwch i’r rhai 

mwyaf bregus yn ein cymunedau. 

Diolchwn am y mudiadau ac unigolion sy’n gweithio gyda mudwyr a 
ffoaduriaid a gweddiwn am ymateb tosturiol a charedig tuag at bawb 

sydd heb unlle i’w alw’n adra a’r rhai sydd wedi eu gwahanu o’u 
teuluoedd. Gweddiwn dros y rhai sydd wedi ac yn profi casineb y 

byddant yn profi tawelwch meddwl yng nghanol eu trallod. 

Arglwydd Iesu Grist, mae dy eni ym Methlehem yn galw arnom i gyd i 

benlinio mewn rhyfedodd wrth dy grud lle mae’r nefoedd yn cyffwrdd 

ein byd. Derbyn ein gweddiau dros dy holl blant sy’n ei chael yn anodd i 
ymdopi wrth i ni ddal yn dynn yn y gobaith dwfn sy’n cael ei gynnig gan 

ein Harglwydd a’n Gwaredwr, Iesu Grist. 

AMEN 



Cyfraniadau 2025 
Diolch i bawb sy’n cyfrannu yn rheolaidd at yr achos yn Salem. Ni fyddem yn 
gallu parhau a’n tystiolaeth fel eglwys heb eich cefnogaeth chi. Erbyn hyn mae 
tua 85% o’r aelodau yn cyfrannu drwy daliad rheolaidd misol. Mae cyfrannu fel 
hyn yn cynorthwyo gwaith ein trysorydd yn fawr. Os ydych yn gwneud cyfra-
niadau drwy droslgwyddiad banc, ond o dan drefn mwy achlysurol, gofynwn i 
chi anfon neges ebost i’r trysorydd yn nodi’r cyfraniad os gwelwch yn dda er 
mwyn hwyluso’r drefn gofnodi.:gwynforajones@gmail.com 
 
Mae’n dda gallu adrodd fod Casgliad Gwelliannau 2025 wedi cynyddu o gasgli-
ad 2024. Ond yn anffodus, nid dyna  fu patrwm casgliad y Diolchgarwch eleni 
gyda’r casgliad hwnnw yn llai yn 2025. Mae dal yn bosib cyfrannu tuag at y 
Casgliad Diolchgarwch drwy nodi hynny gyda’r taliad. Gyda’r Llinyn Arian fe 
welwch lythyr yn nodi eich cyfraniadau am y flwyddyn hyd ddiwedd Hydref. 
Ymddiheuriadau fod y llythyr yn eich cyrraedd yn hwyrach na’r arfer eleni.  
**Bydd llyfrau ariannol y Capel yn cau ar 28 Rhagfyr eleni, felly os ydych 

am i’ch cyfraniad gael ei nodi eleni rhaid derbyn cyfraniadadu erbyn y 
dyddiad hwnnw.**   

Diolchwn i Mr Alun Jones ein trysorydd am yr holl waith sydd ynghlwm a rhe-
oli’r cyfraniadau ac fel trysorydd yr eglwys. Diolchwn hefyd i Dylan a Sioned 
Owen am eu gwaith gyda ochor gyflogaeth y cyfrifon a chynorthwyo gyda para-

toi yr adroddiad ariannol.*Os ydych am gyfrannu at y capel, gellir gwneud 
hynny drwy drosglwyddiad banc gan ddefnyddio'r manylion isod: 
Côd:40-16-02   Rhif y cyfri:70724556.  Enw’r Cyfri: Capel Salem,   Caer-
narfon.  Cofiwch nodi eich enw a rhif  aelodaeth fel cyfeirnod os gwel-
wch yn dda. Nodwch hefyd : CASGLIAD DIOLCHGARWCH neu OFFRWM 
WYTHNOSOL.   

Salem i’r Dyfodol 

Fel y nodwyd yn rhifyn Diolchgarwch y Llinyn Arian, rydym fel 

eglwys wedi dewis archwilio opsiynau gwahanol er mwyn symud 

ymlaen i’r dyfodol fel eglwys.   

Nid yw hyn yn golygu dod ag achos Salem i ben.  

Yr ydym wedi penderfynu ystyried llwybr newydd am fod costau 

sylweddol yn mynd i ddod ar yr adeiladau i’r dyfodol agos.  

Y cam cyntaf o’r daith oedd y bleidlais. Erbyn hyn, rydym wedi 

cyrraedd Cam 2. Mae’n debyg mai dyma’r cam mwyaf heriol am ei 

fod yn golygu ystyried llwybr newydd i ni fel eglwys. Ni fydd 

atebion hawdd i’r sefyllfa ac ni fydd gan un person yr ateb. Mae 

perthyn i eglwys, yn enwedig eglwys annibynol yn golygu fod llais 

pob aelod yn bwysig a chredwn fod gan bawb gyfraniad i’r 

drafodaeth. Ac felly rydym am wneud yn siwr fod pawb yn cael 

cyfle i leisio barn ac y cawn ddigon o gyfle fel eglwys i rannu 

syniadau ac archwilio opsiynau gwahanol. Er fod y cam hwn yn 

heriol, gall hefyd fod yn gyffrous wrth i ni ysytried sut all Salem 

symud ymlaen fel eglwys i’r dyfodol.  Yn ystod 2026 felly, byddwn 

yn neilltuo un gwasanaeth y tymor yn wasanaeth i weddio a 

thrafod y posibliadau sydd ar gael i ni. Byddwn yn cynnal y 

cyfarfodydd hyn yn y festri. Gobeithiwn y bydd y cyfarfodydd hyn 

yn dod yn flaenoriaeth i’n holl aelodau. Byddai’n werthfawr 

clywed llais ein aelodau iau hefyd.  

Suliau Trafod Dyfodol Salem 

yn 2026 

8 Chwefror 

10 Mai– Penblwydd Salem 

13 Medi 

8 Tachwedd 

Dewch a’ch syniadau a’ch 

gweledigaeth! 

Cyfarfodydd Dechrau’r Flwyddyn 

4 Ionawr  

Cyd-addoli yn Seilo  

7 Ionawr 7 o’r gloch 

Oedfa Weddi Dechrau’r Flwyddyn 

Capel Pentecostaidd Caernarfon 

11 Ionawr  

Oedfa gymun dan ofal y Gweinidog 



  

 

Pan ysgubodd gwrthdaro arfog drwy ei chymuned ym mis Chwefror, 

gwyddai Chance fod yn rhaid i’w theulu ddianc i oroesi. Gan gydio yn ei 

baban newydd-anedig a chasglu ei phlant eraill, ffodd Chance ar droed. 

Arhosodd ei gw r ar o l. Wrth i jetiau ymladd sgrechian uwchben ac i 

fomiau ddisgyn, teimlai Chance glwyf ei llawdriniaeth gesaraidd 

ddiweddar yn agor. Gyda dewrder mawr, ceisiodd Chance loches yng 

Ngwersyll Katashola, sy’n cynnig diogelwch cymharol i bobl sydd wedi’u 

dadleoli. Yno, cafodd rywfaint o gymorth meddygol. Ond bellach, mae 

plant Chance yn llwglyd ac mewn perygl difrifol o ddiffyg maeth a 

malaria. Dywedodd Chance wrthym: ‘Yma yn y gwersyll, mae pobl angen 

bwyd, dillad, caniau dw r, sosbenni, blancedi a matresi.’ Mae’r argyfwng 

dyngarol yn GDC yn un o’r argyfyngau newyn byd-eang mwyaf, gyda dros 

27 miliwn o bobl angen bwyd. Gyda chyllid Cymorth Cristnogol,mae ein 

partner dibynadwy, ECC-MERU, yn rhoi grantiau o arian parod i’r rhai 

sydd fwyaf angen cymorth – fel teulu Chance. 

**Bydd cyfle i gyfrannu at Apel Nadolig Cymorth Cristnogol yn y 

cinio Bara a Chaws. Byddwn hefyd yn casglu y bocsys Pringles yn ol 

yn llawn o geiniogau, gobeithio.......** 

Apel Nadolig Cymorth Cristnogol 

Dewch i gyfarfod Chance 
Cartref: Minova ar lan Llyn Kivu, 
Gweriniaeth Democrataidd y Congo 
(DRC) 
Wedi ei dadleoli i:Gwersyll Katashola 
Plant: 8. Dim ond dau fis oed oedd ei 
phlentyn fenga pan fu raid iddi ffoi 
Sefyllfa deuluol: Wedi gwahanu oddi 
wrth ei gwr (oherwydd y gwrthdaro), 
ofnir ei fod wedi marw 
Breuddwyd: I warchod ei phlant er 
mwyn iddynt gael tyfu mewn heddwch 
– ac un dydd gweld ei babi yn dod yn 
newyddiadurwr sy’n rhoi llais i eraill 
fel hi. 

Dymuna Mererid, 

Richard, Gwydion a 

Llywelyn lawenydd a 

gobaith Gwyl y Geni i 

chi gyd 

Canu Carolau 

Bydd y Cyngor Eglwysi 

yn Canu Carolau yn Stryd 

y Plas 20 Rhagfyr am 11. 

Croeso Cynnes i bawb! 


